
Ruzaruro

Kwenguva refu, shamwari dzedu dzekune dzimwe nyika dzaive dzichifunga
zvisiri izvo kuti ChiChaina chakaoma kudzidza. Muduramazwi rino, takaisa mashoko
eChiChaina muzvikwata zvichienderana nemataurirwo awo uye takaisa mifananidzo
yakawanda tiine chivimbo chekubatsira vadzidzi kuti vabudirire, kwava kubvisa
mafungiro okuti kudzidza ChiChaina kwakaoma.

Duramazwi rino rine zvidzidzo 15, uye muzvidzidzo izvi mune misoro yenyaya
142, izvo zvinosanganisira mazwi 4200 anowanzoshandiswa. Misoro yenyaya iyi
inotaura nezvezvinhu zvese zvinoitika mukurarama kwezuva nezuva, yakabva
mul/nternational Curriculum for Chinese Language Education yakabudiswa
neConfucius Institute Headquarters (Hanban). Pamusoro wenyaya wega wega,
zvinhu chaizvo zvinoitika mukurarama zvakanyorwa pamifananidzo mikuru kana
kuti tumifananidzo tudiki twakawanda, izvo zvinoita kuti vadzidzi vabate mashoko
acho zvinonakidza munguva pfupi. Mashoko akasarudzwa ndeaya anonyanya
kushandiswa, zvakatorwa zvichibva mumapepanhau eChiChaina uye mabhuku
ekudzidza ChiChaina kune dzimwe nyika. Kuwedzera pamazita, mashoko ezviito
uye zvipauro, duramazwi iri rinewo mashoko akawanda anobatsira vadzidzi kuti
vanzwisise kuumbwa kwemutauro.

Duramazwi rino rine zvikamu zviviri zvikuru. Chimwe chacho ndechekuti
mashoko ari muduramazwi rino haasi enyika imwe chete bedzi. Anoratidza tsika
nemagariro evaChaina ukuwo achiratidza tsika nemagariro edzimwe nyika.
Vachishandisa duramazwi rino, vadzidzi havangokwanisi kunzwisisa zvakadzama
tsika dzemaChaina nekuvandudza mutauro wavo weChiChaina, asiwo vanokwanisa
kutsanangura zvinoitika mune dzimwe tsika vachishandisa mashoko ari muduramazwi
rino. Chechipiri ndechekuti duramazwi rino rinotsanangura tsika dzepasichigare
uye dzemazuva ano dzeChiChaina. Duramazwi iri rinotaura zvepasichigare
nokuratidza kufanana kwemisoro yenyaya uye panguva imwe chete kuratidza
kubatana kweupenyu hwemaChaina mazuvano, zvichipa vadzidzi maonero eupenyu
hwemuChina.

Shoko rimwe nerimwe riri muduramazwi iri rakanyorwa nemavara ari nyore
eChiChaina (simplified Chinese), pinyin neshanduro yeChiShona. Mifananidzo
yakapiwa nhamba imwe chete inoenderana neshoko racho. Manyorero epinyin ari
muduramzwi rino akatorwa muContemporary Chinese Dictionary u ye Xinhua Spelling
Dictionary. Kwakaperera duramazwi rino kunewo maindekisi muChiChaina uye
muChiShona, uye muindekisi yeChiChaina, manyorero eChiChaina akaiswapo.

Takapiwa rutsigiro rwakakura neConfucius Institute Headquarters (Hanban)
mukunyorwa kweduramazwi rino. Panguva ino, takagamuchirawo mazano mazhinji
kubva kunyanzvi dziri kumusha uye dziri kunze kwenyika, vekune dzimwe nyika
vari kushanda kuChaina, uyewo vekune dzimwe nyika vari kudzidza kuChaina. Izvi
tinozvikudza chaizvo uye tinovatenda nemwoyo wose nerubatsiro rwavakatipa.

Mashoko emupepeti

